
jang peroetnja masoek angin, dan itoe Hong Hiang Tjioe, arak obat boeat orang jang badannja kepoekoel. Ini doea matjem obat
memang ada sedia pada sienshe Ang Pauw Sian di roemah obat Gwa Po Tong, jang advertentienja orang bisa batja djoega dalem soerat-soerat kabar”, saoet Willem sambil tertawa-tawa.

— „Tapi bagimanakah kaloe kataoean tida ada orang bernama begitoe di roemah obat? apakah kita tida bisa dapet soesah soedah djoestaken pada politie?“

— „Memang, kaloe ia kenalin. Tapi di waktoe oedjan dan gelap itoe agent tida bisa kenalin kita poenja roepa, dan kaloe blakang kalih ia ketemoe, kita boleh poengkir, dan ia tida bikin apa-apa kerna zonder ada saksi“.

— „Ach, akoe merasa tida enak; akoe tida soeka perkara“.

— „Djangan pengetjoet, kita moesti brani norèk, kaloe saändenja ini akal kataoean toch kita, anak-anak sekola, tida bisa dihoekoem badan, paling banjak tjoemah didenda saorangnja satoe ringgit, jang kita boleh pandeng sadja seperti kalah bertaro voetbal”.

— „Perkara zonder lentera akoe tida koeatir, tjoemah akoe takoet kapan kita

